
SOALAN NO : 91 

PEMBERITAHUAN PERTANYAAN BUKAN LISAN 

DEWAN RAKYAT MESYUARAT KEDUA, PENGGAL KEEMPAT, 

PARLIMEN KEEMPAT BELAS 

PERTANYAAN : BUKAN LISAN 

DARIPADA : TUAN CHANG LIH KANG  
   [ TANJONG MALIM ] 
 
SOALAN  
 
 

TUAN CHANG LIH KANG [ TANJONG MALIM ] minta PERDANA 

MENTERI menyatakan perincian garis panduan atau peraturan-peraturan 

mengenai bidang kuasa Perdana Menteri Interim Tun Dr. Mahathir pada 

tahun 2020 dan Tan Sri Mahiaddin Yassin pada tahun 2021, yang dikuat 

kuasa oleh Ketua Setiausaha Negara. 

 

JAWAPAN 

 

YB DATO’ SRI DR. HAJI WAN JUNAIDI BIN TUANKU JAAFAR, 

MENTERI DI JABATAN PERDANA MENTERI 

(PARLIMEN DAN UNDANG-UNDANG) 

 

Tuan Yang di-Pertua, 

 

1. Untuk makluman Ahli Yang Berhormat, Perlembagaan 

Persekutuan tidak memperuntukkan secara khusus mengenai fungsi dan 

peranan Perdana Menteri Caretaker atau Kerajaan Caretaker. 

Berdasarkan konvensyen dalam sistem demokrasi berparlimen di negara-

negara Komanwel, Kerajaan Caretaker hanya berfungsi untuk mentadbir 

negara sehingga satu kerajaan baharu dibentuk. Dalam hal ini, Kerajaan 

Caretaker boleh mengambil tindakan-tindakan untuk menjalankan urusan 

pentadbiran Kerajaan.  

 

2. Walau bagaimanapun, Kerajaan Caretaker tidak boleh membuat 

apa-apa keputusan dan dasar yang boleh mengikat, atau mengambil apa-

apa tindakan yang boleh memberi implikasi kewangan dan membebankan 

Kerajaan baharu yang bakal dibentuk, melainkan tindakan tersebut perlu 

dilaksanakan demi kepentingan awam (public interest). Bagi maksud itu, 

Kerajaan Caretaker boleh mengambil tindakan-tindakan seperti yang 

berikut: 

 

(i) menjalankan tugasan rasmi rutin termasuk menjalankan kuasa 

yang diberi di bawah undang-undang bagi memastikan jentera 

Kerajaan berfungsi; 

 

(ii) mengadakan mesyuarat rasmi berhubung urusan pentadbiran 

Kerajaan; 

 

(iii) meneruskan pelaksanaan dasar dan program sedia ada yang 

mana peruntukan kewangan baginya telah disediakan sebelum 

tarikh Perdana Menteri meletakkan jawatan; 

 

(iv) membuat apa-apa perjanjian, kontrak dan aku janji yang mana 

dasar telah diluluskan oleh Kerajaan atau peruntukan 

mengenainya telah diluluskan oleh Parlimen seperti 

Belanjawan tahun semasa; dan 

 

(v) mengadakan dan menghadiri majlis-majlis rasmi yang telah 

dijadualkan bagi sesuatu projek atau program Kerajaan. 

 

Sekian, terima kasih. 


